Ofisi ya Matumizi ya Lugha
Mchakato wa Malalamiko ya Matumizi ya Lugha

Hati hii inaelezea hatua ambazo mlalamikaji anaweza kuchukua ili kuripoti vile mahakama ya eneo
imeshindwa kuteua mkalimani au kutoa msaada wa lugha nyingine katika tukio lolote linalo husiana na
mahakama. Mlalamikaji anaweza kuwasilisha malalamiko kuhusu suala lolote la matumizi ya lugha linalo
husiana na mwingiliano wa mlalamikaji na Mahakama ya Haki ya Kentucky. Tafadhali fahamu kwamba
kuwasilisha malalamiko ya matumizi ya lugha haijumuishi rufaa ya uamuzi au amri yoyote ya msingi. Kwa
ombi la mlalamikaji, Ofisi ya Matumizi ya Lugha itatoa huduma zinazofaa za lugha inayohitajika, ikiwa ni
pamoja na kupata mkalimani, ili kumsaidia mlalamikaji katika kukamilisha mchakato wa malalamiko.

1. Kuwasilisha Malalamiko Mtu anaweza kuwasilisha malalamiko kwa kuchukua moja ya hatua
zifuatazo:

¢ Malalamiko yanaweza kufunguliwa na kuwasilishwa mtandaoni kwa kujaza fomu ya malalamiko
mtandaoni.

¢ Malalamiko yanaweza kufunguliwa kwa njia ya simu kwa kupiga 502-573-2350 na kuomba
kuhamishiwa kwenye Ofisi ya Matumizi ya Lugha. Mwakilishi kutoka Ofisi ya Matumizi ya Lugha
atazungumza na mlalamikaji faragha na kuchukua taarifa muhimu ili kuanzisha mchakato wa
malalamiko.

Malalamiko yanaweza kuwasilishwa kwa maandishi kwa kutuma barua ya malalamiko kwa anwani
ifuatayo:

Administrative Office of the Courts
Tahadhari: Ofisi ya Matumizi ya Lugha
1001 Vandalay Drive

Frankfort, KY 40601

2. Uandikishaji. Ofisi ya Matumizi ya Lugha itapitia malalamiko na kupata taarifa zote muhimu kutoka
kwa mlalamikaji. lwapo, baada ya kupokelewa kwa mara ya kwanza, malalamiko yatabainishwa kuwa
yana uhalali, Ofisi ya Matumizi ya Lugha itayapatia malalamiko namba ya usajili kwa ajili ya ufuatiliaji na
ufunguaji wa malalamiko. Hata hivyo, iwapo malalamiko yatabainika kuwa hayana uhalali wakati wa
kupokelewa kwa mara ya kwanza, Ofisi ya Matumizi ya Lugha itatupilia mbali malalamiko hayo na
kumjulisha mlalamikaji kwamba hakuna hatua za ziada zitachukuliwa.

3. Kukubali Malalamiko. Isipokuwa katika masuala yanayotegemea muda, Ofisi ya Matumizi ya Lugha
itakubali kupokea malalamiko kwa mlalamikaji ndani ya siku 10 za kazi. Ofisi ya Matumizi ya Lugha
inaweza pia kuomba taarifa za ziada na/au hati kutoka kwa mlalamikaji wakati wa kukubari ili
kuchunguza malalamiko hayo kwa kina. lwapo ni malalamiko yanayotegemea muda (kwa mfano,
malalamiko kuhusu kesi inayokuja iliyopangwa kabla ya mwisho wa siku 10 za kazi), Ofisi ya Matumizi ya
Lugha itafanya kazi ili kuharakisha uthibitishaji na uchunguzi wa baadaye wa malalamiko katika jitihada
za kutatua suala lolote halali kwa wakati unaofaa.

4. Taarifa kwa Mahakama ya Eneo hilo. Baada ya kupokea taarifa zote zilizoombwa na/au hati, Ofisi ya
Matumizi ya Lugha itatoa taarifa katika mahakama ya eneo ambapo tukio lilidaiwa kutokea kwamba
malalamiko yamepokelewa. Taarifa zote muhimu kuhusu malalamiko zitajumuishwa kwenye taarifa.

Tafadhali kumbuka kwamba malalamiko yote kuhusu mfanyakazi wa Ofisi ya Matumizi ya Lugha au
mkandarasi yatashughulikiwa kwa kutumia itifaki ya nidhamu ya mfanyakazi wa ndani iliyoanzishwa na
Ofisi ya Utawala wa Mahakama ya Kentucky.

5. Uchunguzi wa Malalamiko. Ofisi ya Matumizi ya Lugha itaanzisha uchunguzi wa madai yaliyoainishwa
kwenye malalamiko ndani ya siku 10 za kazi baada ya kutoa taarifa katika mahakama ya eneo hilo
kuhusu kupokelewa kwa malalamiko hayo. Ingawa mchakato wa uchunguzi utatofautiana kulingana na
taarifa za kila lalamiko, shughuli zinazoweza kutokea ni pamoja na kuwahoji mhusika wa malalamiko,
ikiwa ni pamoja na mahakimu, makarani na wakalimani, na kuchukua taarifa za maandishi za taarifa zote
zilizokusanywa wakati wa mchakato wa mahojiano.

6. Utatuzi wa Malalamiko. Baada ya uchunguzi, Ofisi ya Matumizi ya Lugha ama itapendekeza azimio
kwenye mahakama husika ili kushughulikia madai ya malalamiko hayo, au kuishauri mahakama kuwa
malalamiko hayo hayana mashiko. Mahakama itapaswa kuwasilisha ripoti ya maendeleo kwenye Ofisi ya
Matumizi ya Lugha ndani ya siku 10 za kazi baada ya kupokelewa kwa azimio lililopendekezwa.
Mahakama kushindwa kufuata utaratibu huu wa malalamiko au kutekeleza azimio linalofaa kwa wakati
unaofaa kunaweza kusababisha kuwasilishwa kwa malalamiko rasmi kwenye Tume ya Maadili ya
Mahakama.

7. Taarifa kwa Mlalamikaji. Ofisi ya Matumizi ya Lugha itamjulisha mlalamikaji ndani ya siku 10 za kazi
baada ya kupokea ripoti ya maendeleo ili kufafanua hatua zitakazotekelezwa na mahakama ya eneo hilo
kama njia ya kutatua malalamiko hayo.

8. Kanzidata na Upatikanaji kwa Umma. Ofisi ya Matumizi ya Lugha itahifadhi kanzidata ya malalamiko
na hatua zinazochukuliwa ili kuyatatua, na itahakikisha inapatikana watu wote kwa kuomba.

9. Marufuku ya Kulipiza Kisasi. "Hakuna mpokeaji au mtu mwingine atakayetishwa, atalazimishwa, au
atabaguliwa na mtu yeyote kwa madhumuni ya kuingilia haki au upendeleo wowote uliopo na [Andiko la
Vl], au kwa sababu amefungua malalamiko, ametoa ushahidi, amesaidia, au ameshiriki kwa njia yoyote
katika uchunguzi, uendeshaji wa kesi kwa mujibu wa sehemu hii ndogo." 28 C.F.R. § 42.108(e)



